
Meland kyrkjegard



Detaljreguleringsplan for Meland kyrkjegard

Formålet med planen er å leggja til rette for vidare utviding av gravplassen 
ved Meland kyrkje og legge om Bjørnestadvegen utanom kyrkjetunet.

Ei moglegheitsstudie for å finne best plassering av nye gravfelt vart utarbeidd i 
tidleg planfase. Konklusjonen frå rapporten vart at øvre del av område er best 
eigna for eit slikt formål. Utvidinga skal romme omkring 600 graver. 

Ved offentleg ettersyn varsla Vestland fylkeskommune motsegn til 
planforslaget vedrørande omlegging av Bjørnestadvegen si påverknad knytt til 
opplevinga av det samla kulturmiljø knytt til kyrkjestaden. Etter dialogmøte vart 
motsegn fremma.    

Når det gjeld planens påverknad på kulturmiljøet, har denne vore vurdert 
lokalt i høve kommunens rolle som lokal kulturminneforvaltar. Dette i tråd med 
dei nasjonale og regionale forventingane til at kommunane tek medansvar for 
lokale kulturminneomsyn, utarbeidar lokal kulturminnepolitikk og aukar 
kompetanse lokalt.



Oversiktsbilete Meland kyrkje



Alver kommune sine kommentarar til motsegna

Omlegging av Bjørnestadvegen i høve til overordna føringar:

• Alver kommune vurdera at tiltak i plan er i tråd med føringar gitt ved forskrift til gravferdslova, der 
det står at: 
«Det skal være god framkommelighet for båreprosesjon, publikum og teknisk utstyr til alle gravfelt, men 
vegsystemer skal ikke legges til rette for gjennomgangstrafikk.»

• Omlegginga av vegen vil føre til ein meir tenleg kyrkjestad og eit meir attraktivt kyrkjetun for 
Melandsbuen i framtida. 

• I dag er det ofte kryssande behov mellom dei som bur på Bjørnestad som i dag må køyre gjennom 
kyrkjetunet og brukarar av Meland kyrkje og kyrkjegard. Køyretøy som skal til og frå Bjørnestad 
hamnar med dagens planløysing uforvarande midt i eit gravfølgje som er på veg frå kyrkja til 
gravplassen eller til bårebil når det er bisetting. Omlegging av vegen vil etter kommunens vurdering 
løysa denne problemstillinga. 



Alver kommune sine kommentarar til motsegna

Omlegging av vegen i forhald til dagens kyrkjestad og Mellomalderkyrkjegarden:

Siktlinene til den gamle mellomalderkyrkjestaden og ferdselsvegane frå Dale vert oppretthaldt i 
planen.

Ved offentleg ettersyn vurderte Riksantikvaren det slik at tiltak som følgje av reguleringsplanen ikkje vil 
medføra fare for utilbørleg skjemming av mellomalderkyrkjestaden.

Kommunen si vurdera at omlegging av vegen ikkje vil påverka samanknytinga mellom dei to 
kyrkjestadane. 

Kommunen si vurdering er at opplevinga av kyrkjestaden, i samspel mellom dagens kyrkjestad, 
mellomalderkyrkjegarden, Kyrkjestova og den øvre kyrkjegarden ikkje vert negativt påverka av 
tiltaka i planen.



Kommentarar til Statsforvaltaren sitt oversendingsbrev til 
departementet

Statsforvaltaren skriv i sitt oversendingsbrev at planen manglar alternativ vurdering for å løyse planutfordringane. Vidare skriv 
Statsforvaltaren blant anna at det er mangel på parkeringsplassar og plasseringa av både eksisterande parkeringsplassar og ny
parkeringsplass som er utfordringa med planforslaget og at det ikkje er løyst. Mangel på heimel til oreigning er og omtalt i brevet.

Alver kommune finn det  svært uheldig at Statsforvaltaren fyrst no adressera desse tilhøva og ikkje løfta problemstillingane via
uttale til offentleg ettersyn eller ved gjennomføring av to rundar med dialogmøte og to meklingsmøter. 

Alver kommune sine kommentarar til dette er: 

• Etablering av ny parkeringsplass o_SPA4 vil gje område 26 nye parkeringsplassar. Eit tiltak kommunen vurdera vil bidra sterkt til 
å betre parkeringstilhøve for område. 

• Eksisterande parkeringsplass o_SPA1 er ikkje flytta nord for SV4 slik Statsforvaltaren foreslår grunna dette er eit område med 
fulldyrka landbruksjord som er i drift. Grunna høg grunnvasstand og at område er flaumutsett ville og tiltak i dette område 
medført store masseutskiftingar.

• Erverv av naudsynt areal for omlegging av Bjørnestadvegen er ikkje noko problem då Alver kommune allereie eig tomtane 
316/37 og 317/17 som vegen omfatta. 



Oppsummering
• Bjørnestadvegen skal nyttast som tilkomstveg for 5 -6 bustadar. Trafikkmengda som skal nytta vegen 

er svært låg. 

• Krava frå fylkeskommunen om skilting av hovudvegen forbi kyrkja ved arrangement og etablering 
av grasdekke på Bjørnestadvegen er ikkje optimale løysingar. Kyrkja viser til at det vert unødvendig 
mykje arbeid med av- og tildekking av skilt ved arrangement.  Alver kommune har ikkje erfaring 
med drift og vedlikehald av ein grasarmert veg, og ser at det kan føre til auke i kostnadar for drifta 
både når det gjeld type utstyr og vedlikehald som krevst for å halde vegen i god stand. 

• Alver kommune meiner at det ikkje vil vere negative verknader knytt til bruk av Bjørnestadvegen 
som ny permanent tilkomstveg til dei få bustadane som nyttar denne. Alver kommune meiner at ny 
tilkomstveg ikkje får negative verknadar for det visuelle uttrykket og samspelet med kyrkjestaden, 
og at krava som er fremja i motsegna er uforholdsmessige når ein ser på kva område vi er i og 
bruken som skal stettast. 



Detaljreguleringsplan for 
Hamnneset



Detaljreguleringsplan for Hamnneset

Område består i dag av ein eksisterande fritidsbustad, ei sjøbu med 
naust og eit naust inni bukta.

Formålet med planen er å legge til rette for bygging av 2 nye 
fritidsbustadar, 3 naust og betre parkeringsforholda. 

I samband med rullering av kommuneplanen sin arealdel for 
tidlegare Lindås kommune 2011-2023 vart det gjort ei 
strandsonekartlegging. I kartlegginga vart det vurdert at 
byggegrensa mot sjø i område skulle settast tett opp mot 
fylkesvegen ved eksisterande byggs veggliv. 

I kommuneplanen sin arealdel for 2019-2031 vart 
strandsonekartlegginga frå førre rullering i all hovudsak vidareført. 

Likevel vert det i vurderinga av funksjonell strandsone vist til at det 
aktuelle området uansett er privatisert og at det ikkje vil opplevast 
som tilgjengeleg for allmenta. 



Oversiktsbilete Hamnneset



Vurdering kring vidare utbygging i område

• Alver kommune meiner at ei utbygging av område ikkje vil medføre ei unødig privatisering av eit 
elles attraktivt område, då området likevel er lite tilgjengeleg for allmenta. 

• Ein kan sjå på denne vurderinga som eit argument for å tillate utbygging i området på bakgrunn av 
at ein ikkje kjem i konflikt med interesser knytt til eksempelvis tilgang til sjø for allmenta. 

• I sjøkanten er det allereie etablerte tiltak, og området framstår på bakgrunn av det ikkje jomfrueleg 
frå inngrep. Vidare vil ei regulering av området kunne betre parkeringstilhøva i området, som det er 
mangel på per i dag. Ein nyttar i dag svingar og eit mindre parkeringsareal vest for eksisterande 
fritidsbustad som parkeringsareal. 

• Alver kommune meiner at det vil vere mogleg å plassere naust og fritidsbustader på ein måte som 
vil gje avgrensa innsyn frå sjøen og vil ha ei skjerma plassering.

• Planområdet legg til rette for ei svært avgrensa utbygging i eit område i Alver kommune som det 
elles er lite utbyggingspress i. 

